
Shri Turaja Stavaraja

શ્રીતુરજાસ્તવરાજઃ

કથં રામેણ સાદેવી સ્તુતાદેવવરોત્તમ ।
સહસ્રનામભિશ્ચૈવ પૂજિતા તદ્વદસ્વમે॥ ૧॥
શ્રીશઙ્કર ઉવાચ -

પ્રાપ્યતં યામુનં શૈલં રામચન્દ્રઃ સલક્ષ્મણઃ ।
યાવશ્ચરતિ શૈલેન્દ્રે તાવત્દૃષ્ટામ્બિકા શિવામ્॥ ૨॥
જ્ઞાત્વાતાં જનનીં  રામો લક્ષ્મણેનાપિ સંયુતઃ
સાષ્ટાઙ્ગપ્રણિપત્યાદૌ  સ્તોતું ચૈવ પ્રચક્રમે॥ ૩॥
શ્રીરામચન્દ્ર ઉવાચ -

નમામિ ત્વરિતાં દેવિ સુન્દરાં સુભગાં સુખામ્ ।
નાનારૂપ ધરામાદ્યાં સર્વપ્રાણિહિતેરતામ્॥ ૪॥
ષટ્ચક્ર પુત્ર નિલયાં સહસ્રા રાલયાં પરામ્ ।
નાગરૂપાં કુણ્ડલિનીમમ્બાદેવીં  નમામ્યહમ્॥ ૫॥
સોહં મન્ત્રમયીં  ધીરામજપાજપરૂપિણીમ્ ।
સર્વબીજમયીં  શક્તિમમ્બાદેવીં  નમામ્યહમ્॥ ૬॥
ઐં બીજાં વાગ્ભવાં વાણીં  વાગ્ ગોચર મણ્ડલામ્ ।
વાચસ્પતિનુતાં શક્તિમમ્બાદેવીં  નમામ્યહમ્॥ ૭॥
ક્લીં  કામબીજચલનાં ચાતુર્વર્ણ્યકૃતાલયામ્ ।
કામેઃ કલ્પિત કન્દર્પામમ્બાદેવીં  નમામ્યહમ્॥ ૮॥
સૌઃ સર્વસિદ્ધિજનનીં  સકલાગમસેવિતામ્ ।
સામિપ્યદાયિનીં  શક્તિમમ્બાદેવીં  નમામ્યહમ્॥ ૯॥
નવાક્ષર પરાં શાન્તાં ષોડશાક્ષરમીરિતામ્ ।
દ્વિપઞ્ચા ષણ્માતૃરૂપામમ્બાદેવીં  નમામ્યહમ્॥ ૧૦॥

કલ્પતીતાં વિષ્ણુમાયાં બિન્દુત્રયક્રતાલયામ્ ।
ષટ્કોણકોણમધ્યસ્થામમ્બાદેવીં  નમામ્યહમ્॥ ૧૧॥
વર્તુલાં ભૈરવયુતામષ્ટવર્ણૈશ્ચ યુગ્મકામ્ ।
શૂલવર્ગાષ્ટકયુતામમ્બાદેવીં  નમામ્યહમ્॥ ૧૨॥
ચક્રરાજમયીં  મન્ત્રાં સર્વચક્રાણિસેવિતામ્ ।
વેદાક્ષરનુતાં નીલામમ્બાદેવીં  નમામ્યહમ્॥ ૧૩॥
સપ્તસ્વરૈર્ગીયમાનાં મૂર્ચ્છા ગ્રામૈર્નિસેવિતામ્   ।
તાલનાટ્યકૃતાહ્લાદામમ્બાદેવીં  નમામ્યહમ્॥ ૧૪॥
રજોરૂપમયીં  કાલીં  કાલનિદ્રાપ્રવર્તકા ।
વિષ્ણુનેત્રાસ્ય નિલયામમ્બાદેવીં  નમામ્યહમ્॥ ૧૫॥
સત્ત્વસ્થાં સત્ત્વસમ્પન્નાં સર્વલોકમનોરમા ।
લક્ષ્મીં  કમલહસ્તાનામમ્બાદેવીં  નમામ્યહમ્॥ ૧૬॥
તમઃસ્વરૂપાં કાલીંચ  સર્વકાર્યવિનાશિની ।
કલાકાષ્ટાદિ કલનામમ્બાદેવીં  નમામ્યહમ્॥ ૧૭॥
અજરૂપાં બાલરૂપાં દીર્ઘરૂપાં કૃશાઙ્ગિકા  ।
સ્થૂલસ્વરૂપામપરામમ્બાદેવીં  નમામ્યહમ્॥ ૧૮॥
યમુનાદ્રિકૃતાવાસાં યોગિનીવૃન્દસેવિતામ્ ।
ભક્તાહ્લાદકરીં  શક્તિમમ્બાદેવીં  નમામ્યહમ્॥ ૧૯॥
શ્રીશઙ્કર ઉવાચ -

એવં સ્તુત્વા રામચન્દ્રઃ પૂજયામાસતાં શિવામ્ ।
નામભિસ્તુ સહસ્રૈર્વૈ લક્ષ્મણેનાપિવન્દિતામ્॥ ૨૦॥
ઇતિ શ્રીસ્કન્દપુરાણે સહ્યાદ્રીખણ્ડે તુરજામહાત્મ્યે
શ્રીશઙ્કરવરિષ્ઠસંવાદે તુરજા સ્તવરાજઃ સમ્પૂર્ણઃ ।
તુલજાસ્તવરાજઃ, તુળજાસ્તવરાજઃ

